Skólanefnd Grunnskólans í Hveragerði

Fundur  skólanefndar Grunnskólans í Hveragerði haldinn í fundarsal bæjarins, Sunnumörk, 3. september 2007 kl. 17:00

Mættir voru undirritaðir: Ragnhildur Hjartardóttir, Helga Sigurðardóttir,Ellen Ýr Aðalsteinsdóttir, Róbert Hlöðversson, Anna Björg Níelsdóttir, Dagbjört Helga Guðmundsdóttir,  Sigurbjörg Sara Sveinsdóttir,Inga Lóa Hannesdóttir, Lilja Guðmundsdóttir, Guðjón Sigurðsson og Páll Leó Jónsson sem ritaði fundargerð.
Sigurður Einarsson mætti ekki.
Formaður bauð fólk velkomið til starfa á nýju skólaári, jafnframt kynnti hún breytingu á kennarafulltrúum í skólanefnd, Lilja Guðmundsdóttir kemur inn í stað Garðars Árnasonar. 
Engar athugasemdir komu fram við fundarboð.

Dagskrá:

Skýrsla skólastjóra 

Frístundaskólinn
Trúnaðarmál 

Önnur mál 

Skýrsla skólastjóra

Kennarar og aðrir starfsmenn skólans komu til starfa 15. ágúst. Skólasetning var 22. ágúst og kennsla hófst samkvæmt stundaskrá 23. ágúst. Í skólanum eru um 400 nemendur. Dagana 9. og 10. ágúst sátu allir kennarar skólans námskeið og málþing um fjölbreytt skólastarf. Námskeiðið fór fram í Grunnskólanum en var skipulagt af Skólaskrifstofu Suðurlands. Dagana 13. og 14. ágúst sátu allir umsjónakennarar 1. - 4. bekkjar námskeið um byrjendakennslu í lestri.
Skólastjóri  fór yfir helstu breytingar sem orðið hafa á starfsmannahópnum.

Skólastjóri gerði fundarmönnum grein fyrir starfsáætlun skólans 2007 – 2008 en þar koma fram helstu áherslur og þróunarverkefni er unnið verður að á skólaárinu.

Unnið að undirbúningi vegna 60 ára afmælis Grunnskólans.

Unnið í Olweus – eineltisáætlun.

Lokið við vinnu varðandi námsmat skólans.

Unnið með einstaklingsmiðun og fjölbreytta kennsluhætti.

Unnið við mótun stefnu skólans með bæjaryfirvöldum.

Unnið við sjálfsmat skólans og endurskoðun / viðbótum við

sjálfsmatsskýrslu.

Vinna að því að gera framtíðarsýn skólans, viska, víðsýni, virðing og

vandvirkni sýnilegri í skólastarfinu.

Græna framtíðin og Markmiðasett nám á elsta stigi.

Endurskoðun lestrarkennslu á yngsta- og miðstigi.

Kynningarfundur fyrir nýja nemendur í 2. – 10. bekk og foreldra þeirra var haldinn á sal skólans 21. ágúst. Þar bauð skólastjóri þau velkomin til okkar og kynnti helstu atriði varðandi starfsemi skólans svo og umsjónarkennara og aðra þá er starfa með börnunum í vetur. Að fundi loknum sýndu umsjónarkennarar skjólstæðingum sínum húsnæði skólans og þeirra heimastofu. 

Vinnu við skólalóðina er lokið og hefur tekist einstaklega vel með hönnun hennar hvað notagildi og útlit varðar. Unnið er hörðum höndum þessa dagana og næstu vikur við að koma í notkun list og verkgreinahúsi skólans sem er staðsett við Breiðumörk, kaupfélagshúsinu gamla. Stefnt er að því að taka húsnæðið í notkun í október á þessu ári.
Frístundaskóli

Frístundaskólinn er hugsaður sem samstarfsverkefni Grunnskólans í Hveragerði, foreldra og Hveragerðisbæjar. 

Meginmarkmiðið er að skapa nemendum öruggt, hlýlegt og notalegt umhverfi þar sem þau fá notið sín í leik og starfi.

Í frístundaskólanum geta börnin fengið aðstoð við heimanám, leikið sér í frjálsum leik og sótt ýmis konar námskeið. Frístundaskólinn er í samstarfi við Tónlistarskólann þannig að börnin geta sinnt tónlistarnámi sínu samhliða veru sinni í skólanum.

Jafnframt verður starfræktur íþróttaskóli þar sem börnin fá markvissa þjálfun í hinum margvíslegustu íþróttum.

Markmiðið með fjölbreyttu starfi frístundaskólans er ekki að leysa foreldra af hólmi heldur létta undir með þeim þannig að þegar vinnudegi er lokið sé til staðar meiri tími fyrir fjölskylduna.
Markmið skólans
· Að bjóða öllum að vera þátttakendur.

· Að stuðla að því að börnin upplifi sig á jákvæðan hátt og fái aukið sjálfstraust.

· Að aðstoða börn og heimili með heimanám og eftirfylgni á þeim tíma sem líður frá því börnin klára skóla og þar til foreldrar ljúka vinnu. 

· Að gera börnunum kleift að stunda tómstundir á öruggum og traustum grunni.

· Að gefa börnum tækifæri að leika í frjálsum leik með félögum sínum en þó í vernduðu umhverfi.

· Að efla hreyfi og tjáningarfærni barnanna.
· Að stuðla að því að börn upplifi íþróttir sem jákvæða og ánægjulega reynslu.

· Að gera börnunum kleift að stunda tónlistarnám á viðverutíma.

Daglegt starf

Störf barnanna skiptast í skipulagðan og frjálsan leik inni og úti, jafnframt sinna þau ýmsum daglegum skyldustörfum

Dagskráin hefur sína föstu liði og er lögð áhersla á að börnin fái notið sín í leik og starfi.

Samstarf

Mikilvægt er að allir þeir sem koma að starfsemi frístundaskólans mæti með opnu og jákvæðu hugarfari með markmið skólans að leiðarljósi. Þannig náum við árangri.

Trúnaðarmál
Fært til bókar í trúnaðarmálabók.

Önnur mál

Lagt fram erindi frá Guðjóni Árnasyni þar sem hann kynnir hugmyndir um verkefnið Lesið í skóginn og útistofu.
Skólanefnd lýst vel á hugmyndina og felur skólastjóra ásamt formanni skólanefndar að ræða við forsvarsmenn bæjarins um nánari útfærslu á hugmyndinni.

Fleira ekki gert og fundi slitið kl. 17:50

